
Rezime/Abstract

U ovom magistarskom radu analiziraju se uslovi, karakteristike i specifičnosti građanske odgovornosti za ljekarsku grešku
s aspekta domaćeg zakonodavstva i pravne teorije ali i u svjetlu uporednih rješenja, aktuelnih tendencija i sudskih odluka
iz ove sfere. Globalno jačanja temeljnih ljudskih prava u drugoj polovini XX vijeka u medicini je, na nacionalnim razinama,
rezultiralo poboljšanjem pravnog statusa pacijenata širenjem odgovornosti za ljekarsku grešku na područje izostalog ili
nepropisnog obavještavanja pacijenta, pojavom novih oblika medicinskih šteta i uvođenjem dokaznih olakšica u postupku
ostvarivanja prava na naknadu štete. Uprkos legislativne nesamostalnosti građanske odgovornosti zdravstvenih
profesionalaca za medicinske štete i neprepoznatljivosti pojma ljekarske greške, donošenjem zasebnog zakona o pravima
pacijenata domaće zakonodavstvo se priključilo evropskoj porodici koja ovoj tematici poklanja posebnu pažnju. Na ovaj
način prava domaćih pacijenta su se u znatnoj mjeri usaglasila sa Evropskom poveljom o pravima pacijenata kao polaznom
osnovom svih reformi i evaluacija zdravstvenih sistema zemalja članica EU. No, zarad suštinskog unapređenja prava
pacijenata, jačanja međusobnog povjerenja i uspostavljanja partnerskog odnosa ljekara i pacijenta, domaće lex specialis
propise potrebno je dograditi djelotvornijim mehanizmima zaštite prava pacijenata a lex generalis propise o naknadi štete
osavremeniti objektivnim konceptom nematerijalne štete. Tek na ovaj način formirat će se kompatibilna poveznica sa
legislativom većine evropskih zemalja koje odgovornost ljekara za štetu prilikom pružanja zdravstvenih usluga percipiraju s
aspekta prava pacijenta i propisuju je, sve češće, kao posebnu vrstu građanske odgovornosti. Ključne riječi: Prava
pacijenata, građanska odgovornost, ljekarska greška, Evropska povelja o pravima pacijenta, medicinsko pravo, ugovor o
zdravstvenim uslugama, sudska praksa, partnerski odnos.

